
‘TXURI’ ETA MELI PELLO MARI OTAÑOREN BILOBAK

«Euskal Herrian sustraiek
zer nolako garrantzia
duten ikusi dugu»
ZIZURKIL Bertsolariaren Argentina eta Mexikoko
bilobak omenaldietan parte hartzen izan dira 2-3

SULTANA JAYA EKINTZAILE SAHARARRA

«Sufrimendu guztien
gainetik borrokan
jarraituko dut»
TOLOSA Mendebaldeko Sahararen eta giza
eskubideen urraketen inguruan hitz egin du 7



«Berak egindako bidea
oraindik mantentzen
duzuela ikusi dugu»

Otañoren urteurrena››

Pello Mari Otañoren
heriotzaren
urteurrenaren harira
hainbat ekitaldi izan
dira eta bere bi biloba
ere Argentina eta
Mexikotik etorri dira.

E Elkarrizketa ‘TXURI’ ETA MELI › Pello Mari Otañoren bilobak

AINHOA ALTUNA

Ehungarren urteurrenaren bai-
tan, Zizurkilgo Hernandorena
Kultur Taldeak, Maiatza Saltsan
kultur astea antolatu du Pello Ma-
riren inguruan. Pello Mari Otaño-
ren arnasa 1857-1910 liburua argi-
taratu dute, Seme Kuttun izenda-
tu,herri afaria ere egin zuten,
bertso saioaz gozatu, herriko ikas-
tetxean kantuan aritu eta ibilaldia
ere egin dute herritarrek Otañoren
aztarnei jarraituz...

Joxin Azkue, udako oporretan
Argentinara joan zen Pello Mari-
ren aztarnen bila. Bertan jakin
zuen bertsolariaren bi biloba geldi-
tzen direla bizirik. Susana Ardara-
zekin, bilobetako batekin, egin
zuen topo eta jakin minez beterik,
ahalik eta informazio gehien lor-
tzen saiatu zen zizurkildarra. Ota-
ñoren gorpua eta familia dagoen
hilerrian egoteko aukera ere izan
zuen. 

Zizurkilen jaiotako bertsolari
ezaguna izan zen bere garaian Pe-
llo Mari Otaño eta baita hil ondore-
nean ere. Euskal Herrian eta Ame-
riketan bizi izandako bertsolariak
Argentinan pasatu zituen itsasoz
bestalde bizi izandako urteak. Ber-
nardo, Juanita, Teresa, Migel, Jo-
setxo eta Malentxo, sei seme alaba

izan zituen bere emaztearekin.
1910eko maiatzaren 6an hil zen
Otaño. 

Gaztetan egindako bidaia horie-
tako batean burutik eta bularretik

gaixotu eta orduz geroztik asma-
rekin arazoak izaten omen zituen
bertsolariak. Arazo horiek medio,
plazetan aritzeko ezintasunak,
bertsoak idaztera bultzatu zuen.
Bertsolaritzarentzat hainbat al-
txor utzi zituen Otañok, baita fami-
liarentzat ere. 

Azken hamabost egun hauetan
Zizurkilen egiten ari diren ome-
naldia dela eta, Susana Ardanaz,
Txuri, eta Amelia Otañok bidaia
egin dute Argentina eta Mexiko-
tik, bere aitonaren omenaldian
bertan izateko. Txuri eta Melire-
kin bertso saioaren aurretik elkar-
tu gara Zizurkilgo Iriarte Jatetxe-
an. 
Zer moduz Euskal Herrirako bi-
daia?
Amelia Otaño: Oso luzea izan

zen, nire kasuan, 35 ordu inguru
pasatu genituen hona iritsi arte.
Lagun batzuk animatu zitzaizki-
dan eta eskerrak, errazagoa eta
erosoagoa egiten da betiere lagu-
nartean, baina luzea izan arren
merezi izan zuen hainbeste ordu
noraezean ibiltzea hona etorri eta
jaso duguna jasotzeko. Nire lagu-
nak, aste beterako etorri ziren
hona, ondoren beste inguru ba-
tzuk bisitatzeko asmoz, baina ha-
rrera hain ona izan da hemen dau-
dela oraindik. 
Susana Ardaraz: Nire kasuan,
apur bat lehenago iritsi nintzen Zi-
zurkilera. Harriturik gaude he-
men topatu dugunarekin. 
Aitona zein izan zen ba al zeneki-
ten, hau da, Euskal Herrian izen
handia zuen bertsolaria zela?

S.A: Noski baietz! Txikitatik bizi-
rik iraun izan du aitonaren irudiak
gure etxean. Bertsolari entzute-
tsua izan zela bagenekien, baina
hona etorri eta Euskal Herriaren-
tzat zeinen garrantzitsua izan zen
ez genuen pentsatzen. Gure etxe-
an aspalditik egon izan dira aitona-
ren bertsoak idatzirik eta gure hiz-

kuntzara itzuliak. Ezagunak 
ditugu bere lanak eta familiari da-
gokionean, odolean ekarri dutela
esango genuke, batzuk behintzat.
A.O: Beltxak esaterako oso ongi
idatzi izan zuen beti, Txurik ere be-
tidanik ekarri du euskal hizkun-
tzarekiko lotura estua... Kilometro
askotara bizi izan arren, aitonaren
berri betidanik izan dugu Mexi-
kon eta Argentinan. 
Zein oroitzapen dituzue zuen gu-
rasoei entzundakoetatik? 
S.A: Oroitzapen gehienak guraso
eta izeba-osaben kontakizunei es-
ker ditugu. Aitonaren nondik no-
rakoak eta bere lanak betidanik
transmititu izan dizkigute. 
Euskal Herria eta euskararen eza-
gutzarik ba al zenuten lehenago-
tik?
S.A:Bai, betidanik izan dugu eus-
kararen eta herri honen berri. Ni
lehenagotik behin baino gehiago-
tan etorria naiz Euskal Herrira.
Meli berriz gutxiagotan etorri da.
Hala ere, Argentinan ere harrema-
netan egon izan naiz betidanik
euskararekin. La Platan ere euska-
raz ikasi izan dugu. Otañoren hiru
biloba izan ginen lehenak bertan
euskara ikasten hasi ginenak. Ez
da erraza, baina ikaragarri gusta-
tzen zait hizkuntza, sentimendu
ugari sorrarazten dizkit. 
A.O: Nik harreman gutxiago izan
dut lurralde honekin baina entzu-
tea betidanik, etxetik hasita jaso
dugu hemengoaren berri. Aitonak
gainera, euskararekiko lotura han-
dia zuen, lan asko egin zuen bere
bizitzan zehar, idatzi zoragarriak
gorderik mantentzen dira...
Zer sentitu zenuen Joxin Azkue
zure etxean agertu zen egun har-
tan Susana?
S.A: Beno, ikaragarria izan zen.
Nik hasieran ez nuen sinesten, hau
eskatu bestea galdetu...jakin min
handiarekin etorri zen La Platara.
Oporretan zegoen bera eta aztar-
nen bila hasita, nirekin egin zuen
topo. Ikaragarria izan zen.

E. MAIZ

«Etxean aspalditik daude
aitonaren bertsoak
idatzirik eta gure
hizkuntzara itzuliak»

«Oroitzapen gehienak
guraso eta izeba-osaben
kontakizunei esker
ditugu»

«Otañoren hiru biloba
izan ginen lehenak La
Platan euskara ikasten
hasi ginenak»

A.O: Nire kasuan berriz, nire ala-
bak mail baten bidez eman zidan
berria. Ama, izeba Txurirekin ha-
rremanetan jarri beharra dauka-
zu, horrez gain, paper hauek, ar-
gazki haiek, nor zen hau...ahal du-
zun guztia bildu behar duzu.
Ederra izan zen baina lan ederra
ere eman zigun, e! Ondoren biok
hitz egin genuen eta bidaia presta-
tzen hasi ginen.
Zer iruditu zaizue Zizurkilen,

zuen aitona-amonen herrian egin
duten omenaldia?
A.O: Sinestezina izan zen hasie-
ran. Hona iritsi eta noren bilobak
ginen aipatzeak halako harrotasun
puntu bat ematen zuen, pribilegia-
tuak ginen hemen. Bizirik gauden
bi biloba bakarrak izanik, esango
nuke, guztiek jaso behar zutena,
biok ari garela jasotzen. Pena da,
alde batetik, gehiagok ezin gozatu
izana baina guretzat ikaragarria da

gure aitona nola oroitzen duten
ikustea. Berak egindako bidea
oraindik mantentzen dutela ikusi
dugu, bizirik balego bezala da.
Bihar bertan hil naitekeela esango
nuke,jaso beharreko guztia eta
gehiago jaso dugu egun hauetan.
Segituan bueltatuko gara gure
etxeetara baina beti gogoan izango
dugu hemen egin diguten harrera,
seguru naiz berriz bueltatuko ga-
rela hona. 
Nolatan animatu zineten Euskal
Herrira etortzera?
S.A:Joxinek (Azkue) omenaldia-
ren berri eman zigun lehenik. Ba-
genekien bidaia luzea izango zela
baina barruan bagenuen harra eta
bi biloba soilik izanik bizirik ani-
matzea pentsatu genuen, gainera
momentu egokia iruditu zitzai-
gun. 
A.O: Ni, lehen aipatu bezala, ala-
bak animatu ninduen hona etor-
tzera Txurirekin. Hiru seme-alaba
ditut eta beti esan izan dut batek
gehiago ekartzen duela sustraieki-
ko lotura, gurean alabak ekarri du.
Kasu honetan ere bera izan zen
tentatu ninduena. Familian atzera
egiten badugu ere, idazteko gaita-
sunari dagokionean, guztiek idaz-
ten zuten oso ongi, baina beti gutxi
batzuek izaten zuten hitzekin ber-
tsoak egiteko gaitasuna. Beltxak
berak, esaterako, gaitasun hori
ekarri zuen. 
Zer sentitu duzue egun hauetan?
S.A: Ikaragarrizko harrotasuna.
Hasieran ez genuen sinesten,
orain jabetu gara, Euskal Herrian
sustraiek zer nolako garrantzia du-
ten eta nola gogoratu litekeen due-
la ehun urte hil zen pertsona baten
oroimena bizirik. Herri oso baten
maitasuna sentitu dugu. Gure aito-
nak eginiko bidearen jarraipena

Susana Ardaraz, ‘Txuri’.A. ALTUNA

Amelia Otañori Meli deitzen diote.A. ALTUNA

ikusi dugu eta berarekiko adeita-
suna gure eskaini digute. 
Zer espero zenuten hemen ikus-
tea, jasotzea... horrelakoa irudi-
katzen al zenuten edo hainbeste-
ko ospakizun espero al zenituz-
ten?
A.O: Inondik inora ere ez! Guk
omenaldia zerbait xumea, apala
eta ezkutukoa izango zela pentsa-
tzen genuen. Hona etorri eta guz-
tiz kontrakoa izan da aurrez eginik
genuen aurreikuspenarekiko. Li-
burua, Seme Kuttun izendatzea
Udaletxean, frontoian eginiko he-
rri afaria, bertso saioa... Sinestea
zaila egiten zaigu. Jaia eta oroime-
na uztartzen jakin izan dute herri-
tarrek, ederki ibili gara benetan!
Bestetik, hainbat komunikabide-
rekin harremanetan egon gara ia
uneoro, interes orokorra sentitu
dugu.
Zer oroitzapenekin geratzen za-
rete?
A.O:Oroitzapen guztiak oso poli-
tak izango dira. Bidaia hau ez dugu

inoiz ahaztuko. Etxera bueltatzen
garenean badugu zer kontaturik.
Nire senarrarekin telefonoz ere
egon naiz hemen nintzen bitarte-
an eta kontatzen nizkion gauzekin
harriturik geratzen zen.
S.A: Oroitzapen oso onarekin ge-
ratzen gara. Bihar -pasa den igan-
dean- etxe aldera bueltatuko gara,
baina oso gustura itzuliko gara.
Gure aitonaren oroimena bizirik
dagoela badakigu eta egongo dela
ere badakigu. Eskerrak eman nahi
genizkieke hain eskuzabal hartu
gaituzten guztiei.  
Nolatan deitzen dizute 'Txuri' Su-
sana? 
S.A: Betidanik horrela deitu izan
didate. Ni Txuri izan naiz, nire
arreba Beltxaeta nire anaia berriz
Nere. Hirurak euskal jatorriko ize-
nak dira, baina ez nuke jakingo zer-
gatik deitu izan diguten horrela. 
A.O: Gainontzean familian izan
dira izen batzuk euskaldunak. Gu-
retzat behintzat, Susana betidanik
izan da Txuri. 

Txikienak ere Otaño omenduz
ZIZURKIL ]Pello Mari Otañoren heriotazaren 100. ur-
teurrenaren ospakizun ekitaldiek ez dute inor atzean
uzten, ezta etxeko txikienak ere. Izan ere, atzokoan

herriko hiru ikastetxeetako ikasleak Intxaur Frontoian 
bildu ziren ipuin kontalari baten laguntzaz zizurkilda-
rraren bertsoak kantatzeko. A. BELAUNZARAN

Maite Aranalde atxilotu dute Baionan
Ibarra ›› Beste lau
pertsonekin batera
atzeman zuen atzo goizean
Frantziako Poliziak
ETArekin lotura duelakoan. 

ERREDAKZIOA

Ibarrako Maite Aranalde eta Mi-
kel Karrera Sarobe, Arkaitz Agi-
rregabiria del Barrio, Eñaut Ara-
mendi eta Laetitia Chevalier 
atxilotu zituen atzo goizean Fran-

tziako Poliziak Lapurdin, ETAre-
kin lotura dutelakoan. Guardia Zi-
bilarekin elkarlanean egin zuen
operazioa.  

Karrera, Aranalde eta Agirrega-
biria ETAko arlo militarreko ardu-
radunak direla diote polizia itu-
rriek, eta joan den martxotik Ka-
rrera dela taldeko buruzagi
nagusia, Frantziako Poliziak Ibon
Gogeaskoetxea atxilotu zuenetik -
Poliziaren beste bertsio baten ara-
bera, 2009ko apiriletik legoke ar-
dura horretan Karrera, Jurdan

Martitegi atzeman zutenetik-. 
Hirurak Baionan atzeman zituz-
ten. Polizia iturriek zabaldu zute-
nez Gurutze Sainduaren auzoko
etxe batean harrapatu zituzten
06:15ean. Antza poliziek aspalditik
zuten kontrolatua etxebizitza.
Etxea ere miatu zuten atzo.  

Aramendi eta Chevalier Urru-
ñan atxilotu zituzten, erakunde ar-
matuaren laguntzaileak direlako-
an. Bikote dira eta euren etxean ere
miaketa egin zuten. LAB sindika-
tuko ordezkaria da Aramendi.

Rubalcaba: «Kalitateko
operazioa»
Alfredo Perez Rubalcaba Espai-
niako Gobernuko Barne ministro-
aren ustez, operazioa «oso garran-
tzitsua» da, baina «bukatzen utzi
behar dugu». Helburua Karrera
atxilotzea izan dela esan zuen bai-
na, dena den, Agirregabiria atxilo-
tzeak ere «operazioaren kalitatea»
erakusten duela, «hau Karreraren
bigarrena» baitzen, «ordezkatuko
lukeela aparatu militarreko buru-
zagitzan». 

Galtzaundiren ludotekan
izena emateko epea
TOLOSA ]Galtzaundi Euskara Tal-
deak aurten ere Txilipurdika ludo-
teka antolatu du 3 eta 10 urte bi-
tarteko haurrentzat. Uztailaren
1etik 30era izango da, bi egunak
barne eta astelehenetik ostiralera,
eta izen-emate epea berriz ekai-
naren 1etik 18ra izango da. Ludo-
ketaren salneurriak hauek dira: 85
euro haur bat denean, 140 euro bi
anai-arreba direnean eta 180 euro
hiru anai-arreba direnean.  

Saskibaloi teknifikaziorako
jardunaldiak igandean
TOLOSA ] Igandean, hilak 23,
11:00etatik 13:00etara, eta Usa-
balgo kiroldegian saskibaloi tekni-
fikaziorako jardunaldia ospatuko
dute. 1998, 1999, 2000 eta 2001
urteetan jaiotako neska-mutilak
joan daitezke teknifikazio jardu-
naldi honetara. Prestakuntza lanak
bertako entrenatzaile gaituek
egingo dituzte, eta deialdia Tolo-
saldeko zentro guztietako gazteei
zuzendutakoa dira. Informazio
gehiago eskuratzeko www.ta-
kesb.comwebgunean sartu edota
takesb@takesb.comhelbidera 
idatzi. 

Laskorainek txapela eta
igoera ditu jokoan 
TOLOSA ]Laskoraingo taldeak Na-
zional Bko txapela eta Nazional
Arako igoera izango ditu jokoan
bihar Usabal kiroldegian
18:00etatik aurrera. Laskorain bi-
garren sailkatuak Allerru liderra ja-
soko du eta bien arteko aldea bi
puntukoa besterik ez denez, garai-
pena oso garrantzitsua da.

Kolonbiaren inguruko
hitzaldia gaur, Otsabin
TOLOSA ]Gaur Otsabi elkartean
Kolonbia, Giza Eskubideen urraketa
hitzaldia eskainiko dute Komite In-
ternazionalista eta No más Bases
erakundeek 19:00etan. Sanblaspi-
ko Gazte Asanbladak antolatuta-
ko Maiatza Gorria jardunaldien
baitan antolatutako hitzaldia da.

Kultura aniztasunaren jaia
izango da plaza Berrian
TOLOSA ]Ereitek Mundu Jaia kultu-
ra aniztasunaren jardunaldia anto-
latu du biharko Tolosan. Egun oso-
ko jaia izango da plaza Berrian.
11:00etatik 14:00etara tailer des-
berdinak, munduko jolasak, te
dastatzea eta artisautza erakuske-
ta eta salmenta izango dira, beste-
ak beste. Arratsaldean aldiz,
17:30ean Raks Al Haia eta Bastet
Tribal Groupen ekialdeko dantzak
izango dira, 18:30ean Alurren
emanaldia, 19:30ean Codigo Ha-
banaren eskutik musika kubatarra
entzuteko aukera eta 22:00etan
Africa Baj Yairen perkusio sene-
galdarra izango da. 

L Laburrak



Atzo egin zuten aurkezpena udal ordezkariek eta parte-hartzaileek.A. IMAZ

Berdez jantziko da Tolosa datozen egunetan
Gizartea ›› Maiatzaren
29tik ekainaren 6ra 
bitarte lorategi bereziz
apainduko dituzte 
herriko bost plaza.

ERREDAKZIOA

Pasa den urteko esperientziari ja-
rraipena emanez, aurten ere, ber-
deguneak ez dituzten herriko gu-
neak kolore berdez jantziko dituz-
te. Maiatzaren 29tik ekainaren 6ra
arte luzatuko da Tolosa Berdez
ekimena eta herriko bost plazaren
itxura aldatuko dute lore eta lan-
dare bereziak jarriz.

Triangulo plaza
Gaztelako atean lore eta berdeta-
sunez beteriko lorategia jarriko
dute airean. Kaiz lorategiko Jose-
rra Caminos izango da lorategi ho-
rren arduraduna.

Plaza Zaharra
Lorategi «sekretu» bat jarriko dute
bertan, eta bi sarrera izango ditu.
Lorategi iragankor honek giza-

kion bizitzan aurkitu ditzakegun
bizitzeko bi modu islatuko dituela
azaldu zuen atzoko aurkezpenean
Nerea Letamendia azoketako zi-
negotziak. «Halaber, bi modu
hauen artean mugitzeko ahalbi-
dea ere adieraziko du, batetik bes-
terako garapena, sartu eta irteteko
aukera, hasi eta bukatzeko bidea»,
esan zuen. Berdez-Berde enpresa-
ko Haritz Elosegik hornituko du.

Berdura plaza
Gune honetan palmerak eta hon-
darra izango dira nagusi. Horrela,
Tolosan normalean aurkitu ez de-
zakegun lorategi mota izango da
ikusgai. Azpiazu mintegia etxeak
jarriko du lorategi hori.

Plaza Berria
Bambuzko basoxkak jarriko di-
tuzte plaza Berrian belar onduen

gainean. Goroldi enpresak izango
du lorategi iragankor hori ezartze-
aren ardura.

Euskal Herria plaza
Azoketako zinegotziak azalduta-
koaren arabera «hausnarketara
gonbidatzen duen lorategi bihur-
tuko da Euskal Herria plaza». Ze-
lai alfonbra zabal eta berde batek
auto bat lurperatzen duela irudi-
katuko dute. Proposamen hone-
kin, plazari kolorea emateaz gain,
«trafikoa, kea eta horrek dakarren
guztia lurperatu eta oinezkoen, bi-
zitzaren eta naturaren garaipena
aldarrikatuko ditu». Urretabizkaia
mintegia eta Pablo Alberdi izango
dira horren arduradunak.

Dendariek ere bat eginez
Herriko bost gune horietan izan
ezik, berde kolorea herri osora za-
balduko da egun horietan, Tolosa
& Co merkatarien elkarteak bat
egin baitu Tolosa Berdez ekime-
narekin. Hala, dendak dauden ka-
leak eta erakusleihoak loreekin era
berezian apainduko dituztela azal-
du dute.

LANDAREEN AZOKA,
BISIGUAREN FESTA ETA
ARTISAUTZA AZOKA

Tolosa Berdez ekimena irauten
duen bitartean beste hainbat ekin-
tza ere izango dira Tolosan. Dato-
rren larunbatean, maiatzaren
29an, esaterako, Lore eta Landa-
reen Azoka Berezia egingo da
Triangulon. 

Egun berean eta maiatzaren
30ean, Bisiguaren Festa hartuko
du Zerkausiak. Bazkariak 29an eta
30an izango dira, eta afaria 29an.
Euskal Herriko hiru parrillero one-
nek egindako bisiguak dastatzeko
tiketak erosteko azken egunak dira
hauek, gainera, horretarako 943-
69 74 13 telefono zenbakira deitu
behar delarik edota tour@tolosal-
dea.nethelbidera idatzi.

Bestalde, ekainaren 4tik 6ra Ar-
tisautza Azoka izango da Triangu-
lon. 20 artisau postu jarriko dituz-
te, tartean 3 tolosarrak (Tartalo,
Zuentzart eta Arantza Munita ke-
ramika). 

Beira puztua egiten ikasteko tai-
lerra ere izango da.

Independentzia «ozen aldarrikatzeko» unea dela diote gazteek.HITZA

Hilaren 29an Bruselara joateko
deia egin du GaztEHerriak 
Ibarra ›› Helburuak
«gazteon eskubideen
defentsa» burutzea eta
«independentziaren
oihua» zabaltzea dira. 

ERREDAKZIOA

GaztEHrria ekimenak hilaren
29an Bruselara joateko deia egin
dio «euskal gazteriari». Euskal
gazteriako hainbat erakundek eta
norbanakok osatutako «topagune
ezkertiar independentista» da
GaztEHerria. 

Gazteek argitutakoaren arabe-
ra, «aurtengo udaberriarekin bate-
ra euskal gazte independentista
eta ezkertiarrok burujabetasuna-
ren alde pauso garrantzitsuak
ematen hasiak» dira, eta horren
adibide da hain justu, Durangon
eginiko ekimena. «Durangon jarri
genuen lehen harria Aberri Egu-
naren testuinguruan. Oztopoak
oztopo 10.000 gaztek bat egin ge-
nuen independentziaren alde. Du-
rangon argi geratu zen euskal gaz-
teriaren hautua independentzia
dela. Milaka izan ginen ere Aberri
Egunean parte hartu genuen gaz-
teak eta hain justu, Aberri Egun
horrek markatu du aro berri onen
hasiera», argitu zuten Ibarran
egindako agerraldian. 

Independentziaren «aldeko
lana», hala ere, «garesti ordain-
tzen» ari direla nabarmendu zu-

ten, «gazteok ondo dakigu hori»,
gaineratu zuten. «Horren adibide
da gazteok jasaten dugun etenga-
beko kriminalizazioa zein opera-
zio polizial amaigabeak. Honen
aurrean nazioarteko eragileen ba-
besa etengabea eta mugagabea
izan da. Testuinguru horretan ko-
katzen da apirilaren 1ean Gerni-
kan aurkeztu zuten manifestua.
Bertan, independentziaren aldeko
lanaren zilegitasuna azpimarra-
tzen da», argitu zuten gazteek. 

«Eskubideen errespetua»
Horrexegatik joango dira Brusela-
ra hilaren 29an, «gure eskubideak
errespetatuak izan daitezen» alda-
rrikatzeko. 

«Eskubide zibil eta politikoen
defentsan, Europan bi estatuk

ukatzen dioten independentzia
nahi duen herri oso bat dagoela en-
tzunarazteko joango gara Brusela-
ra. Eta ez da kasualitatea egun hori,
izan ere Zapatero Europako presi-
dentzian den azken asteburua
izango baita. Zapateroren eta bere
Gobernuaren Espainiar Estatua-
ren izaera antidemokratikoa age-
rian utziko dugu Bruselan», esan
dute. 

Bruselara joateko helburuak,
beraz, hauek direla argitu dute
GaztEHerriako gazteek: «Nazio-
arteko eragileen eskutik gazteon
eskubide zibil eta politikoen de-
fentsa burutzea, Segiren aurka
emandako sarekadari Europan
erantzutea eta gazteok indepen-
dentziaren aldeko oihua Europan
entzunaraztea». 

Uraren gaiak 
eman dituenak
Gizartea ›› Asteazkenean
bildu ziren 120 ikasle
Tolosako Musika Eskolan
Eskolako Agenda 21
proiektuaren baitan.

ERREDAKZIOA

Azken ikasturtean eskualdeko
6.000 ikasle baino gehiagok 
uraren gaia landu dute Eskolako
Agenda 21 proiektuaren baitan.
Azken asteetan udal ordezkariei
ateratako ondorioen berri eman
diete, eta pasa den asteazkenean
Tolosako Musika Eskolan eginda-
ko II. Topaketetan eman zieten
bukaera ekimenari. 

Ikasturte honetan eskualdeko
ikasleek etxeetara iristen den ur
ordainagiria aztertzen ikasi dute,

eskualdeko ibaien eta erreken zati
ezberdinak aztertu dituzte, ur hor-
niketaren azpiegituren egoera ere
aztertu dute uraren ziklo urbanoa
ezagutuz eta zenbait gizartetan
«altxor hori» eskuratzeko zailta-
sunak dituztela ikusi dute.

Horiek horrela, Topaketetan
proposamenak ere egin zituzten
umeek. Batetik, kaleak garbitzeko,
futbol zelaiak eta lorategiak urez-
tatzeko euri ura erabiltzeko eskatu
zuten eta bestetik egunerokotasu-
nean ur kontsumoa murrizteko
beharra nabarmendu zuten -bai-
natu beharrean dutxatuz, zister-
nen edukiera murriztuz aurrezte
sistemarik ez badu...-. Era berean,
erreka eta ibaiei dagokionez garbi
mantentzeaz arduratuko direla
eta beraien esku dauden neurriak
hartuko dituztela esan zuten.



Atzo goizean aurkeztu zuten Larraulgo Ekomuseoa, proiektuaren bultzatzaile nagusiek.E. EZEIZA

Museoa baino gehiago 
Larraul›› Atzo
aurkeztu zuten eta
bihar irekiko ditu ateak
Ekomuseoak; 
museo etnografiko
eraberrituaz gain,
tailerrak eta abar ditu.

ERREDAKZIOA

Bihar zabalduko ditu ateak La-
rraulgo Ekomuseoak. Bertako on-
dare historikoa, hau da, ohiturak,
kultura, gastronomia... ezagutzera
emateko bide izango den museoa,
hain zuzen.

Atzo aurkeztu zuten proiektua,
bere bultzatzaile nagusi izan dire-
nek: Dina7 elkartekoek, Larraulgo
Udal ordezkariek, Tolosaldea Ga-
ratzenekoek eta Tolomendikoek.
Lehendabizi aipatutakoek garran-
tzi berezia dute egitasmo honetan,
izan ere, Udalak beraiekin sinatu-
tako akordio baten bitartez, herri-
tarrez sortutako talde hau izango
da museoaren kudeatzaile.  Gaine-
ra, aurkezpenean izan ziren eragi-
leek behin eta berriz nabarmendu
zuten herritarren lana eta inplika-
zioa.

Xabi Mujika alkateak azaldu
zuenez atzo, «Larraulentzat, turis-
moa, jarduera ekonomiko bezala
garrantzitsua izan daiteke, eta
proiektuak horretan lagunduko
du». Bestalde, Jose Luis Urdanga-
rin Tolosaldea Garatzeneko Ge-
renteak, «hau hasiera besterik ez
dela» nabarmendu zuen, eta ho-
nez gain, proiektua aurrera erama-
teko, «herritarrek  horretan sines-
tea» ezinbestekoa dela. 

Museo etnografikotik,
Ekomuseora
Larraulgo museo etnografikoa
1998an jaio zen, «herritarren bo-
rondateari esker». Bertan, lanera-
ko tresnak, sagardo dolarea, behe-

ko sua, argazki zaharrak... ikusgai
zeudelarik. Baina hau, azken urte-
etan indarra galtzen joan zen, eta
Udalak ikusi zuen, museoak bul-
tzada bat behar zuela. Horregatik,
Koma enpresarekin harremane-
tan jarri zen eta proiektu bat egite-
ko eskatu zion. Aldi berean, herri-
tarrekin hitz egin zuen, eta erabe-
rritze lanetan laguntza eskatu
zien. Azkenik, Komak egindako
proposamena alde batera utzi, eta
herritarren artean sortutako
Dina7 elkartearekin eman du au-
rrera egitasmoa. 

Ekomuseoaren leloa, «ikasiz go-
zatzea» da. Honela, museo etno-
grafikoaz gain, beste hainbat ata-
lek ere osatzen dute proiektu jaio-
berria. Izan ere, Larraulgo Elizak
interes berezia du turismo aldetik,
erretaula nagusiaren atzean, XVI.
mendeko grisalla edo margo-mu-
rala ikusi daiteke. Gipuzkoako ba-
karra da hau, gainera.

Txuringudiko errotara, esne-
behien ukuilu batera, Karlos Irazu
eskultorearen tailerrera eta beste

hainbat interesguneetara ere anto-
latu dituzte bisita gidatuak. Hauek
ordu bat edo biko iraupena izango
dute, eta aldez aurretik eskatuz
gero, eskainiko dira.

Bost tailer ezberdin ere antolatu
dituzte. Lehendabizikoa, ogiarena
da. Honela, bisitariek, etxeko ogia
eta gailetak egiten ikasi ahal izango
dute. Bigarrena, egurrarena da, eta
tailer honetan, egur desberdinak
ezagutu eta artelan bat egiteko iru-
dimena lantzen erakutsiko dute.
Hurrengoa, ukenduena izango da.
Sendabelarrak ezagutzeaz gain,
ukenduak egiteko aukera ere izan-
go da. Bertsotan ere ikasi ahal izan-
go da Ekomuseoan. Bertsoaren oi-
narriak ikasiz eta kantatuz jolastea
proposatzen dute larraulgoek,une
batez, bertsolari bihurtuz. Azken
tailerra, buztinarena da. Bertan,
eskulturak egingo dituzte , ahal-
men espresiboa landuz. 

Museo etnografikoaren ondoan
zegoen bolatokia ere berreskuratu
dute eta bertan ere jolasteko auke-
ra izango da aurrerantzean.

B igarren buelta harrigarrie iñ
ondoren, azken aurreko parti-

dun irabazi giñun Liga. Nahiz ta ho-
nek ezton kategoriz igotzea supo-
satzen, pesta ikeragarrie izan zen
Teruelen. Jendetza bildu zen, ta
ondorengo ospakizunen zer esanik
ez. Zalle itten da holako momentuk
sortzen don satisfazio hoi hitzez es-
plikatzen, beño beno, urte osoko la-
nan ondoren txapeldune ateatzea
gauze earra da. Irabaztea, ze gauze.
Joe baietz. Gañea, azken partidun
Zaragozan filialeko jokalarik inda-
ko pasilloagogoangarrie izan zen.

Halaxe bukatu giñun Liga eta
igoerako faserako zozketan Noja
taldea tokatu zetziun, Kantabriako
txapeldune. Egie esan optimismoz
jasotako aurkarie izan zen gure al-
dagelatan, nahiz ta holakoatan in-
zertidunbrea den nausi. Errespeto
ta kontu haundie euki behar, beren
lurraldeko liga irabazi izanak zor
hoi sortzen do. Komunikabide gu-
zik faboritotzat gu hartu giñuzen,
“biktima” papera hairi emanez.

Kontuk kontu, pasa den ostielen
joan giñen Kantabrire. Hara, auto-
buse beño gauze pisugoik! Urte ho-
tan ze nazkaldik hartue naizen,
marka. Beno, 8 ordu karreteran
pasa ondoren aiatu giñen noizba-
tte, animo. Partidu ikeragarri gorra,
tentsoa eta sufrittue izan giñun 1-1
bukatuz. Egie esan indako merezi-
mentuk ikusita emaitzakin pozik
eon gattezke. Futboleko aspektu
guzitan gehio izan zien (joko zikiñe
barne). Okerrena hain gola izan
zen; 5 minutuko luzapena eman  ta
96. minutun sartu baitziutean, falta
iñez. Arbitroak euskaldunek ziela
esan behar, eta “etxealdea” pitatu
zuela ergel hoik. Eskertzekoa Te-
rueletik joandako ikusle pille; hain
babesa uste beño gehio nabaritzen
ai ga. Hirie ekipoakin bolkatue dau.

Jakiñe da datorren ianden joka-
tuko dun bueltako partidun inpor-
tantzie. Hil edo bizi. Espektazio
aparta dau hemen, 4500 ikusle in-
guru espero die. Gogo askokin eta
konfiantzaz nau, prest. Pasa den
udan jasan nun kalbarioak “kurti-
ttu” in naula uste dot; nerbioak edo
presioa bezelako gauz subjetiboak
ezttot sentitzen. Alderantziz. Igan-
dea eun haundi bat izanen da.

Heldu 
da eune

›› Herrira begira
Aimar Sagastibeltza Futbol jokalaria

Herritarrentzat inaugurazioa
Bihar irekiko ditu ofizialki ateak,
Ekomuseoak. Goizean 11:30ean,
Elizara bisita gidatua eskainiko da,
eta ondoren, museora. Garai bere-
an, baina hauekin tartekatuz, bost
tailerrak eskainiko dira plazan. 

Ekitaldiekin jarraituz, 14:30ean
bazkaria izango da. Honen ondo-
tik, Txuringadiko errota bisitatze-
ra joango dira, eta amaitzeko, Bola-
tokia estreinatuko dute.

›› EKOMUSEOA

Ordutegia
]Taldeentzat.Astelehenetik
igandera, aldez aurretik ordua es-
katuz.
]Norbanakoentzat.Hileko lehen
igandean, 11:0etatik 14:00etara.

Harremanetan jartzeko
]Telefonoa.688 80 36 08.
]Posta elektronikoa. info@la-
rraulgoekomuseoa.com.
]Webgunea.www.larraulgoeko-
museoa.com.



«Sahararen alde hiltzeko prest nago»
SULTANA JAYA › Ekintzaile sahararra

Gizartea ›› ‘Maiatza
Borrokan’ jardunaldien
barruan izan da Tolosan
Mendebaldeko Sahararen
egoera azaltzen.

IÑIGO TERRADILLOS

Sultana Jaya (Bojador, Mendebal-
deko Sahara, 1978) ekintzaile saha-
rarra Tolosan izan da aste honetan,
Tolosaldea Sahararekin elkarteak
antolaturiko Maiatza Borrokan
jardunaldietan parte hartzen.
Mendebaldeko Saharaz eta giza
eskubideen urraketez aritu zen as-
telehenean eman zuen hitzaldian.
Zure azalean bizitu duzu Maroko-
ren sahararrekiko jazarpena.
Bai, eta nirea adibide soil bat beste-
rik ez da. 2007an 500 ikasle ingu-
ruk Sahararen autodeterminazioa
aldarrikatzeko manifestazio bat

egin genuen modu baketsuan Ma-
rokoko Marrakech hirian. 700 po-
lizia eta soldadu etorri ziren, eta
negar eragiteko gasa bota zuten gu
sakabanatzeko. Bat batean nigana
etorri ziren 150 bat soldadu eta
joka hasi zitzaizkidan. Eskuineko
begia atera zidaten, eta borra sartu
zidaten begiaren zuloan. Horrekin
aski ez eta jotzen eta torturatzen
jarraitu zuten, eta ospitalera era-
man nindutenean ere berdin. Poli-
ziena ez ezik medikuen eta erizai-
nen tratua oso txarra izan zen.
Ordu ugari igaro ostean ebakuntza
egin zidaten, modu oso txarrean.
Eta ondoren zer gertatu zen?
Zortzi hilabeteko kartzela zigorra
ezarri zidaten, baina, nazioarteko
taldeen presioari esker, hiru hila-
betera murriztu zuten. Aske geldi-
tu nintzen, eta begiko ebakuntza
egitera joan nintzen Suedia eta
Bartzelonara. Ondoren, Mende-

baldeko Saharara itzuli nintzen eta
ongietorri beroa egin zidaten saha-
rarrek. Nik gure aldarrikapenekin
jarraitu dut, eta torturek, errepre-
sioak eta jazarpenak ere jarraitu
egin du, etenik gabe. 
Jasan beharra izan duzun guztia

I.T.

eta gero borrokan jarraitzeak ez
du erraza izan behar.
Sufrimendu guztien gainetik bo-
rrokan jarraituko dut, izan ere, ho-
rrelako ekintzen aurrean areagotu
egiten da nire indarra. 
Giza eskubideen alde, Sahararen

autodeterminazioaren alde,
modu baketsuan ari zara zu bo-
rrokan. Hala ere, gazteen artean
batez ere, gerrari ekiteko nahia
ari dela pizten dirudi.
Gerra bakoitzak bere armada du,
eta ni armarik gabekoan nago. Gu
bakezaleak gara, eta gerra hasten
bada gu ordezkatzen gaituen ar-
madak defendatuko gaitu. 
Baina, nondik etorriko dela irten-
bidea uste duzu?
Nik uste dut modu baketsuan ja-
rraitu behar dugula. Ez bada inola-
ko akordiorik lortzen Sahara eta
Marokoren artean, armak hartze-
aren aldekoa naiz, Sahararen alde
borrokatuz hiltzeko. Gerran saha-
rar guztiak hilko bagina, gerora
oroituko gintuzkete gure herria-
ren alde borroka egin izanagatik.
Niretzat, ordea, modu baketsuan
aritzea da lehentasuna.
Nahikoa laguntza jasotzen al du-
zue atzerritik?
Eskertu beharra dago atzerritik
etortzen zaigun laguntza, horrek
aurrera egiteko indarra ematen
baitigu. Gobernuei presio gehiago
egitea ere garrantzitsua litzateke,
hala ere.



Antzerkia
]Tolosa. Ez dok hiru bikoteatrok
Euskarazetamol antzezlana aur-
keztuko du Topic-en 20:30ean.

Musika
]Tolosa. Stankona taldearen
emanaldia Bonberenean
22:30ean.
]Tolosa. Jam session eta umorez-
ko bakarrizketa Aitor Navarroren
eskutik Ieltxu pub-ean 22:30ean.

Ikastaroa
]Orexa. Yoga elkarteak antolatu-
tako ikastaroa Javier Lorenteren
eskutik, 20:00etan Kultur Etxean.

Hitzaldia
]Tolosa. Kolonbia, Giza Eskubideen
urraketa hitzaldia Otsabin
19:00etan. 

AAgenda  

‹‹ Goiza Arratsaldea Tenperatura Bihar
2010-05-21

Eguraldia

›› 19°›› 8°

GOIZA OSKARBI
ARRATS. OSKARBI
BEROENA 21°
HOTZENA 13°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Zorionak! 
Estanix (Getaria). Zorionak eta
txokolatezko lau muxu potolo

etxeko gixonari. 

AAgurrak

Zorixonak!
Eider Tobar Larrauri

(Ikaztegieta). Gaur 5 urte.
Zorionak zure familia eta

lehengusuen partetik.

Aisialdia
] Irura. Kultur Astea: 12:00etan
San Mieletako kartela aukeratze-
ko lehiaketako epaia argitaratuko
da; 18:00etan Potxin eta Patxin
pailazo taldearen Kresalaren usai-
na ikuskizuna, San Migel Plazan
(euria bada kulturunean);
19:00etan bakailao lehiaketa; eta
22:30ean taberna eta elkarteen
arteko Mus Txapelketaren finaler-
diak eta finala Aizpurua Jatetxean. 
]Lizartza. Kultur Astearen ba-
rruan, 20:00etan kantu poteoa
eta 22:30ean Kantuki musika tal-
dearen emanaldia.
]Berrobi. 17:30ean Berrobiko He-
rri Eskolako haurren emanaldia
Kultur Astearen barruan. 

Mendi irteera
]Alegia. Maiatzaren 30rako Bal-

degobiara (Valderejo, Araba)
mendi irteera antolatu du Alegia-
ko Mendi Asanbladak. Izen-ema-
tea, ohiko tokietan.
] Ibarra. Maiatzaren 30erako Do-
nibane Garazira (Behe Nafarroa)
mendi irteera antolatu dute Bai
Euskal Herriari eta Haitzetan Raju
mendi taldeak. Izen-ematea, ohi-
ko tokietan.

›› GUARDIAKO FARMAZIAK
]Tolosa. Azpiroz, L. Amarotz au-
zoa, 9. 943 67 51 18. 
]Lekunberri. Mendia, M. I. Aralar
kalea, 25. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

Kulturaz blai 
LIZARTZA ]Kultur Asteen ekitaldiak
dira nagusi eskualdeko hainbat
herritan egun hauetan. Berrobin,
Iruran eta Lizartzan hasi dituzte
jada, eta Leitzan igandean bertan
hasiko dira. Lizartzan asteartean
Iñigo Sarasola eta Mikel Labaka
Errealeko jokalarien bisita izan zu-
ten eta asteazkenean Takolo pai-
lazoaren emanaldiaren ondotik
Inaxio Balerdik dieta garbiaren in-
guruko hitzaldia eskaini zuen.
Gaur kantu poteoa egingo dute
20:00etan eta 22:30ean Kantuki
musika taldearen emanaldia ere
izango da. Berrobin, aldiz, gaur
17:30ean Herri Eskolako haurren
emanaldia izango da, eta Iruran,
bere aldetik, Potxin eta Patxin pai-
lazoak, bakailao lehiaketa eta 
Mus Txapelketaren finalerdiak eta
finala. HITZA


